जटायु एवं सम्पाति के माध्यम से उच्च मन की दो विशिष्ट शक्तियों का चित्रण
 - राधा गुप्ता
कथा का संक्षिप्त स्वरूप
जटायु एवं सम्पाति रामकथा के दो विशेष पात्र हैं। दोनों को गृध्रराज कहा गया है। दोनों भाई-भाई हैं परन्तु रामकथा में दोनों का प्रवेश अलग-अलग समय पर दर्शाया गया है।

जटायु का प्रवेश रामकथा में (अरण्यकाण्ड, सर्ग 49-51) उस समय होता है जब राम और लक्ष्मण के दूर चले जाने से रावण सीता का हरण करता है और अपहृत सीता रावण की कैद से छूटने के के लिए सहायतार्थ पुकारती हुई करुण विलाप करती है। वृक्ष पर सोए हुए गृध्रराज जटायु सीता की रक्षा हेतु तुरन्त तत्पर होकर पहले तो रावण को 
सीता की मुक्ति हेतु अनेक प्रकार से समझाते हैं परन्तु बाद में रावण के न मानने पर उसे युद्ध के लिए ललकारते हैं। दोनों का परस्पर युद्ध होता है परन्तु प्राणपण से लडते हुए जटायु का प्रबल रावण वध कर देता है।

सम्पाति का प्रवेश रामकथा में (किष्किन्धा काण्ड, सर्ग 56-63) उस समय होता है जब रावण द्वारा अपहृत सीता लंकापुरी में कैद हो जाती है और सीता की खोज हेतु सुग्रीव द्वारा भेजे गए गज, गवय, गवाक्ष, गन्धमादन, अंगद, हनुमान, जाम्बवान तथा तार प्रभृति वानर सीता को खोजते – खोजते थक जाते हैं परन्तु सीता के न मिलने से निराश होकर अन्त में मृत्यु को ही एकमात्र उपाय मानकर मरणान्त उपवास के लिए बैठ जाते हैं। सीता हरण से सम्बन्धित समस्त प्रसंगों पर जब वे वानर परस्पर बातचीत करते हैं, तब वहीं विन्ध्य पर्वत पर बैठे हुए गृध्रराज सम्पाति अपने छोटे भाई जटायु के वध का समाचार सुनकर अत्यन्त व्यथित हो जाते हैं और वानरों के साथ तत्सम्बन्धित वार्तालाप आरम्भ करते हैं। वानरों से सीतारहण के समस्त वृत्तान्त को सुनकर और सीता की प्राप्ति हेतु उन्हें अत्यन्त व्यग्र एवं उत्साहित देखकर सम्पाति यथोचित दिशा – निर्देश देते हुए कहते हैं कि सीता रावण के अन्तःपुर में कैद हैं और राक्षसियों से घिरी हैं। इस दस योजन विस्तृत समुद्र को लांघकर, लंका में पहुँचकर तुम सीता का दर्शन अवश्य कर सकोगे। इतना कहते ही सम्पाति के पंख, जो जल चुके थे, पुनः उग आते हैं और सम्पाति आकाश में उड जाते हैं। 
कथा की प्रतीकात्मकता एवं तात्पर्य

जटायु और सम्पाति उच्च मन में रहने वाली उन विशिष्ट शक्तियों के प्रतीक हैं जो पवित्रता (सीता) की रक्षा की अभिलाषी हैं, आकांक्षी हैं। अभिलाषी अथवा आकांक्षी होने के कारण ही इन्हें गृध्र कहा गया है क्योंकि संस्कृत में गृध् धातु का अर्थ ही है – अभिलाषी होना, आकांक्षी होना (उणादि कोश 2 – 24 के अनुसार – गृध्यति अभिकांक्षति इति गृध्रः)। चूंकि पवित्रता की रक्षा की अभिलाषा – आकांक्षा सभी अभिलाषाओं में श्रेष्ठतम होती है, इसलिए जटायु और सम्पाति को केवल गृध्र न कहकह गृध्रराज कहा गया है। 

उच्च मन में रहने वाली जटायु नामक पहली शक्ति का प्राकट्य उस समय होता है जब मनुष्य का अपना ही देहाभिमान ( स्वयं को शरीर समझ कर शरीर से सम्बन्ध रखने वाला प्रत्येक प्रकार का अभिमान) अपनी ही पवित्रता को हर रहा होता है, अर्थात् देहाभिमान के वशीभूत हुआ मनुष्य झूठ बोल रहा होता है अथवा चोरी कर रहा होता है अथवा किसी भी प्रकार का भ्रष्ट ाचरण कर रहा होता है। तब उच्च मन में रहने वाली जटायु नामक शक्ति तुरन्त प्रकट होकर पवित्रता की रक्षा का यथासम्भव प्रयास करती है। उदाहरण के लिए,  जैसे ही देहाभिमानी मनुष्य झूठ बोल रहा होता है, अथवा रिश्वत ले रहा होता है, वैसे ही उसी के उच्च मन में विद्यमान यह जटायु नामक शक्ति तत्काल प्रकट होकर उस अहंकार को सचेत करती है, समझाती है और सत्य बोलने अथवा रिश्वत न लेने के लिए प्रेरित भी करती है। न मानने की स्थिति में यह जटायु शक्ति उस मनुष्य के अभिमान के साथ युद्ध भी करती है, जिसे मन के भीतर चलने वाले अन्तर्द्वन्द्व के रूप में देखा जा सकता है। यह जटायु शक्ति पवित्रता की रक्षा का यथासम्भव प्रयास करती है परन्तु देहाभिमान के प्रबल होने की स्थिति में अन्ततः अपने प्राणों का भी त्याग कर देती है। चूंकि मनुष्य के उच्च मन में सदा से विद्यमान, पवित्रता की रक्षा को चाहने वाली और रक्षा करने वाली यह शक्ति बहुत पुरानी है, इसलिए इसे जटायु नाम देना सार्थक ही है। जटायु शब्द जटा (जरा) और आयु नामक दो शब्दों के मेल से बना है। जटा शब्द यहाँ जरा शब्द का ही प्रच्छन्न (छिपा हुआ) स्वरूप है, जिसका अर्थ है – पुराना। अतः जटायु का अर्थ हुआ – पुरानी आयु वाला अर्थात् बहुत पुराना।

उच्च मन में रहने वाली सम्पाति नाम दूसरी शक्ति उस समय प्रकट होती है जब मनुष्य का अपना ही देहाभिमान अपनी ही पवित्रता को हर चुका होता है। उदाहरण के लिए, अभिमान के वशीभूत हुआ मनुष्य झूठ बोल चुका होता है अथवा रिश्वत ले चुका होता है अथवा किसी भी प्रकार का भ्रष्ट आचरण कर चुका होता है। अतः अब जीवन से पवित्रता खो चुकी होती है, दूर जा चुकी होती है. यह स्थिति चूंकि आत्मविस्मृति के फलस्वरूप ही उत्पन्न होती है, इसलिए इसे कथा में मारीच प्रसंग के अन्तर्गत राम – लक्ष्मण के दूर चले जाने पर सीता हरण के रूप में संकेतित किया गया है। यहीं पर कथा में एक महत्त्वपूर्ण संकेत किया गया है कि राम जब लौटते हैं और सीता को नहीं पाते, तब बहुत दुःखी होते हैं। यह कथन इस सत्यता को संकेतित करता है कि आत्म-विस्मृति से अपने देहाभिमान के कारण यद्यपि मनुष्य की पवित्रता का हरण हो चुका होता है, परन्तु आत्म-स्मृति के लौटने पर अब वह अपनी ही पवित्रता को न पाकर बहुत दुःखी होता है। कथा संकेत करती है कि ज्ञान का आश्रय लेकर तदनुसार कर्म करने पर भी जब पवित्रता नहीं मिल पाती अर्थात् जीवन – व्यवहार में पवित्रता का अवतरण नहीं हो पाता और मन की समस्त शक्तियाँ निराश होकर  पवित्रता की खोज से भी निवृत्त सी होने लगती हैं, तब उस प्रबल निराशा की स्थिति में ही मनुष्य का साक्षात्कार एक ऐसी अन्तर्निहित शक्ति से होता है जो न केवल निराश मन को आश्वस्त करती है, अपितु पवित्रता की प्राप्ति हेतु आवश्यक दिशा-निर्देश भी देती है। निराश मन को आश्वस्त करके पवित्रता की प्राप्ति हेतु आवश्यक दिशा-निर्देश देने वाली उच्च मन की इस शक्ति को ही सम्पाति कहा गया है।

यही शक्ति बतलाती है कि जीवन से पवित्रता को चुराने वाला मनुष्य का अपना ही संस्कार रूप में परिवर्तित हो चुका प्रबल देहाभिमान है। पवित्रता कहीं बाहर नहीं गई है। वह अपने ही देहाभिमानी व्यक्त्तित्व के भीतर अपने ही राक्षसी विचारों के बीच कैद हो गई है। अतः राक्षसी विचारों से भरे हुए अपने ही मनःसंस्कार रूपी महासागर का लंघन करके उस पवित्रता (सीता) का दर्शन निश्चित रूप से किया जा सकता है। पवित्रता के दर्शन हेतु अनिवार्य दिशा निर्देश देकर वह सम्पाति शक्ति उन मनःशक्तियों (वानरों) की रक्षा तो करती है है जो पवित्रता (सीता) के अन्वेषण से थककर मरने के लिए उत्सुक थी,  अपितु देहाभिमान के कारण खो चुकी पवित्रता को भी वापस लाने में सहायक होती है। इस रक्षा कार्य के कारण इसे सम्पाति नाम देना उचित ही है। सम्पाति (सम् + पाति) का अर्थ ही है  - सम्यक् रूप से रक्षा करने वाली।
कथा में आए हुए कतिपय अन्य प्रतीकों का स्पष्टीकरण
1 – विन्ध्य पर्वत अहंकार का प्रतीक है। विन्ध्य का अर्थ ही है – बींधने योग्य
2 – सम्पाति के पंखों का जल जाना और पुनः उग आना सम्पाति शक्ति की अक्रियशीलता और क्रियाशीलता को इंगित करता है।
3 – कथा में जटायु को अरुण का पुत्र और सम्पाति को गरुड का पुत्र कहा गया है।

अरुण शब्द उषाकाल का वाचक होने के कारण आध्यात्मिक स्तर पर ज्ञान के उदय की अवस्था को इंगित करता है। जटायु को अरुण का पुत्र कहकर यह संकेत किया गया है कि किञ्चित ज्ञान का उदय होने पर ही मन के भीतर जटायु शक्ति की उत्पत्ति होती है। अज्ञान की स्थिति में सामान्य मन के भीतर वह जटायु शक्ति नहीं रहती क्योंकि अज्ञान में रहते हुए मनुष्य के भीतर पवित्र अथवा शुद्ध रहने और पवित्रता को बचाने का कोई विचार या भाव ही पैदा नहीं होता।

गरुड शब्द पौराणिक साहित्य में उच्च विचार को इंगित करता है। उच्च विचार में रहने पर ही सम्पाति शक्ति की उत्पत्ति होती है, जो देहाभिमान के कारण खोई हुई पवित्रता को पुनः प्रापेत करने में मनुष्य का सहयोग करती है।

कथा में सम्पाति विषयक जिन विभिन्न वृत्तान्तों का समावेश किया गया है – उनमें कहा गया है कि एक बार सम्पाति ने स्वर्गलोक में जाकर इन्द्र कोजीता। अपने पराक्रम को परखने के लिए वे सूर्य के पास गए, उनका दर्शन किया परन्तु  गर्व से मोहित हो जाने के कारण पंखों के जल जाने से विन्ध्य पर्वत पर गिर गए। विन्ध्य पर्वत पर रहते हुए पंखों के न होने से सम्पाति सामर्थ्य विहीन हो गए थे, परन्तु निशाकर मुनि ने आश्वासदन दिया था कि जिस समय राम के दूत वानर सीता की खोज करते हुए यहाँ आएँगे, उस समय सीता की खोज में सहायक होने के कारण पंखों के उग आने से आप पूर्ववत् उडने में समर्थ हो जाएंगे।

प्रस्तुत वृत्तान्तों का समावेश करके यह संकेत किया गया है कि उच्च मन में विद्यमान सम्पाति शक्ति अद्भुत सामर्थ्य से युक्त है। देहाभिमान में रहने पर मनुष्य की यह सामर्थ्य खो जाती है, परन्तु आत्म-स्मृति में लौटने पर यह सामर्थ्य भी लौट आती है और खोई हुई पवित्रता को पाने में सहायक हो जाती है।
प्रथम लेखन – 28-3-2014 (चैत्र कृष्ण द्वादशी, विक्रम संवत् 2070)
ESOTERIC ASPECT OF JATAAYU AND SAMPAATI
 -Radha Gupta

In Ramayana, there are two characters in the form of vultures named Jatayu and Sampati. Jatayu enters in the story when Ravana, in the absence of Rama and Lakshmana carries away Sita and Sita cries for help. Jatayu, sleeping on a tree, immediately wakes up, requests Ravana to leave Sita but when he does not leave her, Jatayu fights bravely, tries his best to liberate her and dies in protecting her.


Sampati enters in the story when Ravana takes Sita in Lanka. Vanars of Sugriva try their best to search her but fail and get disappointed. They talk about those events that had happened in search of Sita. Sampati, sitting on a nearby mountain named Vindhya, 

slowly approaches to them as he hears the death of his brother Jatayu. Hearing the whole story of Sita’s search, Sampati tells them that Sita is living in Lanka in the prison of demons. She can be seen by crossing over the ocean. Sampati had no wings, but as soon as he helps them, he gets wings and flies away. The story is symbolic and describes two powers of higher mind. Both these powers desire to protect purity symbolized as Sita, therefore both are called as Griddha in Sanskrit.

Describing the power of Jatayu, story indicates that when a person looks his purity under the pressure of his own ego, a power of his higher mind named Jatayu immediately comes to him, tries to protect purity either by making that person understand or by fighting with his ego. For example, when a person tells a lie, this power comes (descends), tries to empower that person to till the truth but fights also when that person does not obey – dies in protecting the truth.

Describing the power of Sampati, story says that if a person has lost his purity under the pressure of his own ego but now he eagerly wishes to attain it, tries his best in searching it, i.e., implies knowledge in his behaviour but gets failure and disappointed, then a power of higher mind named Sampati approaches him, consoles and guides him to have that last purity again. This power named Sampati tells that a person’s own mind is the ocean of impurities, beliefs etc, therefore crossing this ocean one can see his own purity again.


The story tells that this power lies in dormant state but comes and helps when a person is in need. Then it flies away.


The story also reveals this truth that the absence of soul consciousness takes purity away but in soul-consciousness a person wishes strongly to get it again.

